
 

Na osnovu člana 16. stav 1. Zakona o Vladi Zeničko-dobojskog kantona - Prečišćeni tekst 

(„Službene novine Zeničko-dobojskog kantona”, broj: 7/10) i člana 27. Zakona o dopunskim 

pravima branilaca i članova njihovih porodica („Službene novine Zeničko-dobojskog kantona“, 

broj: 1/14), na prijedlog Ministarstva za boračka pitanja, Vlada Zeničko-dobojskog kantona, na 121. 

sjednici, održanoj 16.09.2021. godine,  d o n o s i 

 

 

 

 

 

UU RR EE DD BB UU  

 O IZMJENAMA I DOPUNAMA UREDBE O POMOĆI U RJEŠAVANJU STAMBENOG 

PITANJA BRANILACA I ČLANOVA NJIHOVIH PORODICA  

 

 

 

Član 1. 

(Izmjena člana 2.) 

U Uredbi o pomoći u rješavanju stambenog pitanja branilaca i članova njihovih porodica 

(„Službene novine Zeničko-dobojskog kantona“, broj: 4/14 i 1/18, u daljem tekstu: Uredba) u članu 

2. tačka c) riječ „neposredno“ zamjenjuje se riječima „šest mjeseci“. 

 

Član 2. 

(Dopune člana 3.) 

U članu 3. tačka a) i tačka b) iza riječi „najmanje dvije godine“ dodaju se riječi koje glase: 

„u periodu utvrđenom u članu 2. tačka c) ove Uredbe“. 
 

Član 3. 

(Izmjene i dopune člana 4.) 

(1) U članu 4. stav (1) tačka a) iza riječi „neprekidno“ dodaju se riječi „do dana podnošenja 

zahtjeva“.  
(2) Tačka b) briše se. 
(3) U tački d) iza riječi „kupovinu“ dodaju se riječi „i priključak na infrastrukturalne mreže (voda i 

kanalizacija, električna energija, gas)“. 
(4) U tački h) interpunkcijski znak „tačka“ na kraju teksta zamjenjuje se sa interpunkcijskim 

znakom „zarez“ i dodaju riječi „izuzev zahtjeva podnešenih u skladu sa članom 7. tačka c) 

alineja 5) ove Uredbe.“. 
(5) Dosadašnje tačke c) do h) postaju tačke b) do g). 
 

Član 4. 

(Izmjene i dopune člana 7.) 

(1) U članu 7. tačka c) alineja 3) iza riječi „invalida“ a prije interpunkcijskog znaka „tačka zarez“, 

dodaju se riječi „sa utvrđenim procentom invalidnosti 70% V grupe i više, a što će komisija iz 

člana 15. stav (2) Uredbe cijeniti po pojedinačnim zahtjevima“.  

(2) U alineji 4) interpunkcijski znak „tačka“ zamjenjuje se interpunkcijskim znakom „tačka zarez“. 

(3) Iza alineje 4) dodaje se nova alineja 5) koja glasi: 

„5) sufinansiranje troškova priključka na infrastrukturalne mreže po računu iz prethodne i 

tekuće kalendarske godine.“. 

 

 

 



 

Član 5. 

(Dopuna člana 9.) 

U članu 9. iza stava (2) dodaje se novi stav (3) koji glasi: 

„(3) Po pojedinačnom zahtjevu podnesenom u skladu sa članom 7. tačka c) alineja 5. ove 

Uredbe mogu biti odobrena sredstva do iznosa 1.500,00 KM po jednom priključku.“. 

 

Član 6. 

(Dopuna člana 10.) 

U članu 10. iza stava (2) dodaje se novi stav (3) koji glasi: 

„(3) Zahtjev podnesen u skladu sa članom 7. tačka c) alineja 5) ove Uredbe može se podnijeti 

tokom cijele godine.“. 

 

Član 7. 

(Izmjena člana 12.) 

Član 12. mijenja se i glasi: 

„Član 12. 

(Potrebna dokumentacija) 

Uz zahtjev za dodjelu sredstava za stambeno zbrinjavanje zainteresovani kandidati prilažu 

sljedeću dokumentaciju: 

a) dokaz o statusu branioca i člana porodice branioca; 

b) rješenje o starateljstvu nad malodobnom djecom bez oba roditelja; 

c) dokaz o provedenoj ostavinskoj raspravi na pokretnoj i nepokretnoj imovini za porodice 

šehida/poginulih branilaca, poginulih, umrlih ili nestalih dobitnika ratnih priznanja ili 

odlikovanja, umrlih ratnih vojnih invalida i umrlih demobiliziranih branilaca; 

d) uvjerenje o kretanju (kao dokaz o prebivalištu); 

e) u slučaju gradnje stambenog objekta: izvod iz Zemljišno-knjižnog ureda ili posjedovni 

list za grad/općinu za koju nije uspostavljen Zemljišno-knjižni ured, građevinska 

dozvola ili lokacijska informacija za objekte čija građevinska bruto razvijena površina 

nije veća od 200 m²; 

f) u slučaju kupovine stambenog objekta: kupoprodajni ugovor o kupovini stambenog 

objekta uz priložen zemljišno-knjižni izvadak prodavca ili dokaz da je podnesen zahtjev 

za uknjižbu od strane kupca; 

g) u slučaju sufinansiranja priključka na infrastrukturalne mreže: odgovarajuća saglasnost 

za priključak na infrastrukturalnu mrežu izdatu od ovlaštenog organa, odnosno pravnog 

lica i račun o troškovima priključka iz prethodne ili tekuće kalendarske godine izdat na 

ime podnosioca zahtjeva; 

h) uvjerenje o prihodima zaposlenih, odnosno dokaz o nezaposlenosti  punoljetnih  članova 

domaćinstva (uvjerenje nadležne Poreske ispostave o statusu osiguranika odnosno da se 

isti ne vodi u jedinstvenom sistemu uplate doprinosa);  

i) posjedovni list i uvjerenje o promjenama u katastru od 1992.godine iz svih 

gradova/općina prebivališta; 

j) uvjerenje nadležnog gradskog/općinskog organa da nisu bili korisnici nepovratnih 

sredstava Federalnog, Kantonalnog ili gradskog/općinskog budžeta dodjeljenih u svrhu 

stambenog zbrinjavanja u iznosu većem od 5.000,00 KM; 

k) ovjerena izjava da nisu izvršili zamjenu, prodaju ili poklon stambenog objekta u ličnom 

ili vlasništvu bračnog druga;   

l) ovjerena izjava o zajedničkom domaćinstvu (kućna lista); 

m) ovjerenu kopiju Specifikacije za utvrđivanje dohotka od samostalne djelatnosti - obrazac 

SPR 1053 (koji se podnosi uz Godišnju poreznu prijavu/Godišnju prijavu dohotka) za 

prethodnu kalendarsku godinu; 

n) ovjerenu izjavu o ukupnim prihodima domaćinstva;  

o) druge dokaze iz kojih se vidi opravdanost zahtjeva.“ 



 

Član 8. 

(Izmjene člana 13.) 

(1) U članu 13. stav (2) riječi „prvenstva za odobravanje sredstava podnosioca zahtjeva donesenu u 

skladu s članom 8. ove Uredbe.“ zamjenjuju se riječima „urednih zahtjeva koji ispunjavaju 

uvjete propisane članom 4. i 12. ove Uredbe.“. 

(2) U stavu (3) riječ „prvenstva“ zamjenjuje se riječima „urednih zahtjeva“. 

 

Član 9. 

(Izmjene člana 14.) 

(1) Naziv člana 14. mijenja se i glasi: 

„Član 14. 

(Lista urednih zahtjeva)“ 

(2) U stavu (1) riječ „prvenstva“ zamjenjuje se riječima „urednih zahtjeva“. 

 

Član 10. 

(Izmjena člana 15.) 

U članu 15. stav (1) riječ „prvenstva“ zamjenjuje se riječima „urednih zahtjeva“. 

 

Član 11. 

(Izmjene člana 16.) 

U članu 16. stav (1) i stav (2) riječi „1.000,00 KM“ zamjenjuju se riječima „1.500,00 KM“. 

 

Član 12. 

(Dopuna člana 20.) 

U članu 20. iza stava (2) dodaje se novi stav (3) koji glasi: 

„(3) Prvostepena komisija grada/općine cijeni postojanje specifičnih, posebnih okolnosti sa aspekta: 

kompletnosti dokumentacije, dokaza o specifičnim okolnostima, zapisnika o izvršenom pregledu 

stambenog objekta sačinjenog od strane prvostepene komisije, te drugih dokaza iz kojih se nesporno 

može utvrditi potreba za hitnim rješavanjem, odnosno da postojeće stanje stambenog objekta 

životno i egzistencijalno ugrožava podnosioca zahtjeva i članove njegovog domaćinstva.“. 

 

Član 13. 

(Izmjena u svim članovima) 

U cijelom tekstu Uredbe riječi „općina“ u određenom padežu zamjenjuju se riječima 

„grad/općina“ u odgovarajućem padežu. 

 

Član 14. 

(Stupanje na snagu i objavljivanje Uredbe) 

Ova Uredba stupa na snagu danom donošenja, a ista će biti objavljena u „Službenim 

novinama Zeničko-dobojskog kantona“. 

 

 

 

Broj: 02-02-12502/21 

Datum, 16.09.2021. godine 

Zenica 

 

DOSTAVLJENO: 

1x Ministarstvo za boračka pitanja, 

1x Službene novine Zeničko-dobojskog kantona, 

1x a/a. 

PREMIJER 

 

Mirnes Bašić 


